
Promover o desenvolvemento tecnolóxico, a innovación e unha investigación de calidade 

CONVOCATORIA DO PROCEDEMENTO DE SELECCIÓN PARA A CONTRATACIÓN, MEDIANTE 

CONTRATO EN RÉXIME TEMPORAL, DE PERSOAL DE APOIO Á INVESTIGACIÓN PARA O 

CENTRO DE INVESTIGACIÓN MARIÑA DA UNIVERSIDADE DE VIGO, CIM-UVigo 

 
Publicase esta convocatoria, de conformidade coas bases expostas a continuación, do procedemento para a 
selección para a contratación de persoal de acordo á axuda concedida ao Centro de Investigación Mariña da 
Universidade de Vigo, CIM-UVigo, por resolución do 13 de decembro de 2019 pola que se conceden as 
axudas da Orde do 19 de setembro de 2019 pola que se establecen as bases reguladoras para a concesión, en 
réxime de concorrencia competitiva, das Axudas para a acreditación, estruturación e mellora de centros de 
investigación do Sistema universitario de Galicia, cofinanciadas polo Fondo Europeo de Desenvolvemento 
Rexional (Feder), no marco do programa operativo Feder Galicia 2014‑2020.  
 
Tendo en conta a necesidade de que as actividades a desenvolver polo persoal a contratar deben iniciarse en 
febreiro de 2020, aplicarase o procedemento de tramitación de urxencia previsto na Lei 39/2015, de 1 de 
outubro, do Procedemento Administrativo Común das Administración Públicas.  
 

BASES QUE REGULAN O PROCEDEMENTO DE SELECCIÓN PARA A CONTRATACIÓN, MEDIANTE CONTRATO 
EN RÉXIME TEMPORAL, DE PERSOAL DE APOIO Á INVESTIGACIÓN PARA O CENTRO DE INVESTIGACIÓN 
MARIÑA DA UNIVERSIDADE DE VIGO, CIM-UVigo 

1. OBXECTO  

A presente convocatoria ten por obxecto a selección de persoal para a contratación laboral temporal 
segundo a relación e características que se especifícan no Anexo I que contén as prazas ofertadas.  

2. REQUISITOS DOS SOLICITANTES  

Os/as aspirantes deberán cumprir, á data de finalización do prazo de presentación de solicitudes, tanto os 
requisitos xerais para o acceso, como os específicos para as prazas que se convocan.  

Requisitos xerais  

- Ter cumprida a idade mínima e non ter alcanzado a idade de xubilación establecidas no Real Decreto 
Lexislativo 5/2015, de 30 de outubro, polo que se aproba o texto refundido da Lei do Estatuto Básico do 
Empregado Público.  

- Ter capacidade funcional para o desempeño das tarefas do perfil solicitado.  
- Non ter sido separado, mediante expediente disciplinario, do servizo de calquera das Administracións 

Públicas, nin estar inhabilitado para o desempeño de funcións públicas.  
- Non se esixen requisitos específicos en canto a nacionalidade ou residencia dos solicitantes para a 

participación nos procesos selectivos. Non obstante, a contratación de persoas de nacionalidade 
estranxeira non comunitaria requirirá a presentación, nun prazo máximo de tres meses, do permiso que 
lles autorice para traballar de acordo co disposto na Lei Orgánica 4/2000, de 11 de xaneiro, sobre 
dereitos e liberdades dos estranxeiros en España e a súa integración social. Se transcorrido este prazo 
non obtivera o correspondente permiso, decaerán nos seus dereitos.  

Requisitos Específicos  

Os restantes requisitos para cada unha das prazas convocadas son os especificados no Anexo I desta 
convocatoria.  

3. FORMA E PRAZO DE PRESENTACIÓN DE SOLICITUDES  

Os/as aspirantes deberán presentar a documentación requirida nun prazo de dez días hábiles, a partires do 
día seguinte da publicación da presente resolución na páxina web do Centro de Investigación Mariña da 
Universidade de Vigo. Dito prazo rematará o 6 de febreiro de 2020 as 15:00 h.  

A solicitude, en modelo normalizado publicado como Anexo II deste documento, e demais documentación, 
enviarase por correo electrónico a: sec.cim@uvigo.es.  

O/A solicitante deberá acompañar, obrigatoriamente, a seguinte documentación no momento da 
presentación da solicitude:  

- Impreso de solicitude (Anexo II)  
-  Copia do DNI/NIF 
-  Currículum vitae con indicación expresa dos méritos 
- Documentación acreditativa dos requisitos exisidos. Ao longo do proceso selectivo poderá solicitarse a 
presentación dos documentos xustificativos dos méritos alegados. 

Finalizado o prazo de presentación de solicitudes, publicaranse na páxina web do CIM-UVigo as listas de 
persoas admitidas e excluídas provisionais, abrindo un prazo de 5 días hábiles a partir do día seguinte da 
publicación da listaxe para emendar os erros e achegar a documentación necesaria. No caso de que todas as 
persoas aspirantes figuren admitidas, darase por cumprido este trámite.  

Transcorrido ese prazo, publicaranse as listas definitivas de persoas admitidas e excluídas.  

De acordo co disposto no artigo 13 do Regulamento (UE) 2016/679, do Parlamento Europeo e do Consello, 
de 27 de abril, relativo á protección das persoas físicas no que respecta ao tratamento de datos persoais e á 
libre circulación destes datos e polo que se derroga a Directiva 95/46/CE (Regulamento Xeral de Protección 
de Datos ou "RXPD"), e co disposto no artigo 11 da Lei orgánica 3/2018, de 5 de decembro, de protección de 
datos persoais e garantía dos dereitos dixitais, informámoslle que os datos que vostede nos facilite na 
solicitude, serán tratados baixo a responsabilidade da Universidade de Vigo. 
 
Coa súa participación nesta convocatoria, as persoas interesadas autorizan á Universidade de Vigo para a 
publicación dos seus datos, de acordo cos principios de publicidade e transparencia, cando así se derive da 
natureza desta convocatoria. Non obstante e co fin de previr riscos para a publicidade de datos persoais de 
vítimas de violencia de xénero, dita circunstancia deberá comunicala a persoa afectada coa maior celeridade 
posible á Unidade de Igualdade da Universidade de Vigo ao teléfono 986 813419 ou ao enderezo electrónico 
igualdade@uvigo.es. 

Estes datos trataranse durante o tempo imprescindible para cumprir coa citada finalidade e serán 
conservados durante o prazo necesario para determinar as posibles responsabilidades que se puidesen 
derivar da dita finalidade e do tratamento dos datos. 
 
Mediante o cumprimento do formulario de recollida de datos persoais, vostede consente expresamente ao 
citado tratamento aos efectos de cumprir coa finalidade descrita, e terá o dereito a retirar o devandito 
consentimento en calquera momento, sen efectos retroactivos. Vostede ten dereito a solicitar ao 
responsable do tratamento, en calquera momento, o acceso, rectificación ou supresión dos seus datos 
persoais e a limitación do seu tratamento. Tamén terá dereito a oporse ao devandito tratamento, así como a 
solicitar, salvo casos de interese público e/ou exercicio de poderes públicos, a portabilidade dos seus datos. 
 
Poderá exercer os devanditos dereitos mediante solicitude dirixida ao reitor da Universidade de Vigo e 
presentala ante o rexistro da Universidade de Vigo, ou calquera dos rexistros indicados no artigo 16 da Lei 
39/2015, de 1 de outubro, do procedemento administrativo común das administracións públicas e remitida á 
Secretaría Xeral da Universidade de Vigo, Campus universitario Lagoas-Marcosende, 36310 Vigo 
(Pontevedra). Para mais información: https://www.uvigo.gal/proteccion-datos. Igualmente poderá dirixir dita 
solicitude directamente á delegada de protección de datos cuxa identidade e datos de contacto son Ana 
Garriga Domínguez, enderezo postal: Facultade de Dereito, Campus Universitario As Lagoas-Marcosende, s/n 
32004 Ourense, teléfono: 988368834, enderezo electrónico: dpd@uvigo.gal. Así mesmo, vostede ten dereito 
a presentar unha reclamación ante a Axencia Española de Protección de Datos (AEPD). 
 

4. RESOLUCIÓN DA CONVOCATORIA  

A Comisión, para elaborar a proposta de resolución da convocatoria de selección, ordenará as solicitudes 
dos/das aspirantes de maior a menor puntuación, correspondendo a proposta de adxudicación á persoa 
aspirante con maior puntuación.  

Completado o proceso de selección, publicaranse na páxina web do CIM-UVigo os resultados provisionais, 
establecéndose un prazo de reclamacións de 5 días hábiles. Vistas as reclamacións ou transcorrido dito prazo 
sen que se tivese presentado ningunha, publicaranse os resultados definitivos.  
Cada Comisión de Avaliación poderá, si así está previsto, configurar unha lista de agarda coas persoas con 
mellor puntuación para atender ás posibles necesidades derivadas do proxecto ou baixas.  

A Comisión de Avaliación, en caso de evidenciarse a inadecuación dos méritos dos aspirantes ao perfil 
obxecto da convocatoria, poderá declarar deserta de forma motivada a convocatoria de selección convocada. 

ANEXO I PRAZAS OFERTADAS  
 
Praza 1. Responsable de calidade 
 
Data Prevista de comezo e duración do contrato: febreiro de 2020 ata o 31/10/2022. 
Xornada de Traballo: A tempo completo. 
Lugar de traballo: Estación de Ciencias Mariñas de Toralla (ECIMAT). 
Posibilidade de renovación: si, condicionada á existencia de crédito adecuado e suficiente no proxecto. 
 
Requisitos:  

- Licenciatura ou Grao en Ciencias Experimentais 
- Titulación de Técnico superior en Prevención de Riscos Laborais 
- 2 anos de experiencia en posto similar  
- Certificado de Capacitación en materia de protección de animais de experimentación: Funcións b e c 
- Dominio do castelán falado e escrito (mínimo C1 ou nativo) 

 
Funcións principais do posto: en dependencia da Dirección do Centro de Investigación Mariña da 
Universidade de Vigo, CIM-UVigo, e en coordinación coas Unidades Transversais da Universidade de 
Vigo, o/a candidato/a levará a cabo a mantenza e mellora do Sistema de Xestión da Calidade da ECIMAT 
certificado ISO 9001:2015, e as función de técnico da Unidade de Calidade Ambiental coas seguintes 
actividades: 

- Actividades de soporte analítico-técnico á investigación nos ámbitos da calidade ambiental, 
ecotoxicoloxía e contaminación mariña (analíticas físico-químicas, microbiolóxicas, e bioensaios para 
a caracterización ecotoxicolóxica de mostras ambientais e sustancias químicas; coordinación da 
xestión de mostras para servizos analíticos; control do stock de materiais e medios indispensables 
para servizos analíticos e de calibración e xestión dos pedidos; interpretación e validación dos 
resultados analíticos mediante a emisión de informes; elaboración e revisión dos procedementos e 
as instrucións técnicas do laboratorio; establecemento dos mecanismos de control de calidade das 
técnicas analíticas e avaliar os seus resultados; xestión e control do uso dos equipos de laboratorio e 
os seus plans de mantenza, calibración e verificación; xestión e control do uso de outras 
infraestruturas para investigación). 

- Xestión da calidade das actividades do laboratorio baixo os enfoques dos estándares UNE – EN 
ISO/IEC 17025:2017 e UNE – EN ISO/IEC 17020:2012. 

- Seguemento, en coordinación co SPRL, da implantación e mantenza na ECIMAT do Sistema de 
Xestión de Prevención de Riscos Laborais da Universidade de Vigo. 

- Outras actividades relacionadas coa praza: realización, emisión e revisión da documentación do 
sistema de calidade; apoio á implantación de outros sistemas relativos á estandarización de 
procesos; planificación e participación en auditorías; elaboración de orzamentos para servizos de 
apoio analítico; participación en proxectos de investigación no ámbito da calidade ambiental mariña, 
e como responsable de calidade de maneira transversal en outros proxectos do CIM-UVigo; 
formación e docencia de alumnos de prácticas externas de Grao e Mestrado. 

Criterios de valoración:  
Experiencia profesional (50%):  

- Experiencia profesional acreditada en xestión de sistemas de calidade: ISO 9001, ISO 17025 e ISO 
17020 (adicional ao mínimo requirido).  

- Experiencia profesional acreditada na realización de bioensaios ecotoxicolóxicos. 
- Experiencia profesional acreditada como responsable de prevención de riscos laborais.  
- Experiencia profesional acreditada na xestión de laboratorios de control e inspección ambiental.  

Formación (20%):   
- Formación específica en Calidade e Auditorías.  
- Formación específica en PRL.  

Entrevista (30%): a comisión poderá convocar a unha entrevista aos candidatos/as con maior 
puntuación.   
 

Comisión de Avaliación  
- Daniel Rey García (director do CIM-UVigo) 
- Jose Manuel García Estévez (director da ECIMAT) 
- María Rosario de la Huz Serrano (coordinadora de xestión e apoio á investigación do CIM-UVigo) 

Praza 2. Responsable de divulgación e comunicación científica e apoio ás actividades de 
investigación 
 
Data Prevista de comezo e duración do contrato: febreiro de 2020 ata o 31/10/2022. 
Xornada de Traballo: A tempo completo. 
Lugar de traballo: Centro de Investigación Mariña, Universidade de Vigo. 
Posibilidade de renovación: si, condicionada á existencia de crédito adecuado e suficiente no proxecto. 
 
Requisitos:  

- Doutoramento en ciencias experimentais relacionadas co medio mariño 
- 2 anos de experiencia en postos similares 
- Nivel avanzado de inglés (nivel B2 ou superior) 
- Nivel avanzado de galego (Celga 4 ou superior) 
- Dominio do castelán (mínimo C1 ou nativo) 

 
Funcións principais do posto:  en dependencia da Dirección do Centro de Investigación Mariña da 
Universidade de Vigo, CIM-UVigo, e en coordinación coas Unidades Transversais da Universidade de 
Vigo, o/a candidato/a levará a cabo as seguintes actividades: 

- Desenvolvemento de programas e/ou actividades de educación ambiental de temática mariña e 
promoción da divulgación científica entre os membros do CIM-UVigo. 

- Comunicación científica e difusión das actividades e resultados de investigación do CIM-UVigo 
(xestión de eventos, páxina web, redes sociais e outros medios de comunicación). 

- Apoio e acompañamento ás actividades de investigación (captación de imaxes submariñas, recollida 
de mostras no medio mariño, etc.). 

- Apoio á solicitude e participación en proxectos de divulgación e comunicación científica. 
 

Criterios de valoración:  
Experiencia profesional (50%): 

- Experiencia na realización de actividades de divulgación científica e educación medioambiental. 
- Experiencia profesional acreditada na xestión de actividades de comunicación científica en 

universidades e centros de investigación. 
- Experiencia profesional acreditada en investigación mariña. 
- Experiencia profesional acreditada en actividades de mergullo científico e apoio á investigación 

en universidades e centros de investigación. 
- Outra experiencia profesional relacionada coa praza. 

Formación (20%):  
- Cursos relacionados coas tarefas a desenvolver: investigación responsable, divulgación científica, 

educación ambiental, deseño gráfico, etc. 
- Titulación de mergullo profesional (categoría 2ª restrinxida ou superior). 

Entrevista (30%): A comisión poderá entrevistar aos candidatos/as con maior puntuación. 

Comisión de Avaliación  

- Daniel Rey García (director do CIM-UVigo) 
- Jose Manuel García Estévez (director da ECIMAT) 
- María Rosario de la Huz Serrano (coordinadora de xestión e apoio á investigación do CIM-UVigo) 

Praza 3. Responsable da Unidade de Oceanografía  
 
Data Prevista de comezo e duración do contrato: febreiro de 2020 ata o 31/10/2022. 
Xornada de Traballo: A tempo completo. 
Lugar de traballo: Estación de Ciencias Mariñas de Toralla (ECIMAT). 
Posibilidade de renovación: si, condicionada á existencia de crédito adecuado e suficiente no proxecto. 
 
Requisitos:  

- Doutoramento en ciencias experimentais no ámbito mariño 
- 2 anos de experiencia en postos similares 
- Certificado de formación sanitaria específica avanzada  
- Titulación náutica: PER ou superior 
- Carné de conducir B 
- Dominio do castelán falado e escrito (mínimo C1 ou nativo) 
- Inglés nivel medio (mínimo B1) 

 
Funcións principais do posto: en dependencia da Dirección do Centro de Investigación Mariña da 
Universidade de Vigo, CIM-UVigo, o/a candidato/a desenvolverá as seguintes actividades:  

- Xestión, fomento e difusión da Unidade de Oceanografía da ECIMAT. 
- Xestión e mantemento dos instrumentos e material que son responsabilidade da Unidade de 

Oceanografía: HF radar, estacións meteo-oceanográficas, mesocosmos, e instrumental propiamente 
oceanográfico como CTD , sonar de barrido lateral, etc. 

- Procesado de datos da estación océano-meteorolóxica e do equipamento oceanográfico da ECIMAT. 
- Tarefas de comunicación e divulgación dos datos oceanográficos obtidos pola ECIMAT. 
- Xestión de permisos, mantemento e manexo das embarcacións da Unidade de Oceanografía. 
- Apoio loxístico e participación en campañas oceanográficas realizadas por calquera dos grupos 

pertencentes ao CIM-UVigo e polas unidades da ECIMAT. 
- Participación en reunións científico-técnicas de redes nacionais e europeas relacionadas co 

equipamento e infraestruturas oceanográficas do CIM-UVigo. 
- Apoio puntual á Unidade de Medio Mariño da ECIMAT. 

 
Criterios de valoración:  

Experiencia profesional (50%):  
- Experiencia demostrable na mantenza e calibración de radares HF.  
- Experiencia demostrable en deseño, uso e mantenza de mesocosmos.  
- Experiencia demostrable en deseño, mantenza e xestión de estacións oceanográficas. 
- Experiencia no manexo de sondas oceanográficas, incluíndo CTD’s.  

Formación (20%):  
- Cursos de formación/especialización e actividades (workshops, seminarios...) relacionados co 

perfil técnico.  
- Curso de operador de instalacións radioactivas (fontes non encapsuladas). 

Entrevista (30%): a comisión poderá convocar a unha entrevista aos candidatos/as con maior 
puntuación.   

Comisión de Avaliación  

- Jose Manuel García Estévez (director da ECIMAT) 
- Ana Bernabeu Tello (profesora titular do grupo de investigación GEOMA do CIM-UVigo) 
- Cristina Sobrino García (profesora contratada doutora do grupo de investigación Oceanografía 

Biolóxica do CIM-UVigo) 

Praza 4. Técnico/a en oceanografía biolóxica  
 
Data Prevista de comezo e duración do contrato: febreiro de 2020 ata o 31/10/2022. 
Xornada de Traballo: A tempo completo. 
Lugar de traballo: Estación de Ciencias Mariñas de Toralla (ECIMAT). 
Posibilidade de renovación: si, condicionada á existencia de crédito adecuado e suficiente no proxecto. 
 
Requisitos:  

- Licenciatura ou grao en Ciencias do Mar ou afíns/equivalentes 
- 2 anos de experiencia en postos similares 
- Titulación náutica: PER ou superior 
- Carné de conducir B 
- Dominio do castelán falado e escrito (mínimo C1 ou nativo) 

 
Funcións principais do posto: en dependencia da Dirección do Centro de Investigación Mariña da 
Universidade de Vigo, CIM-UVigo, o/a candidato/a prestará apoio nas seguintes actividades:  

- Apoio técnico en campañas oceanográficas, traballo de campo, e experimentación en laboratorio en 
oceanografía biolóxica e en mesocosmos. 

- Análise de variables ambientais, produción orgánica biolóxica e biomasa, taxas metabólicas, e 
caracterización de comunidades biolóxicas. 

- Manexo de equipos de mostraxe e experimentación en oceanografía biolóxica.  
- Mantemento e subministro de cepas de microalgas e bacterianas. 
- Manexo de bases de datos, procesado e interpretación de resultados.  
- Asesoramento no deseño experimental en investigación en ecoloxía mariña e oceanografía biolóxica 
- Apoio puntual á Unidade de Medio Mariño da ECIMAT. 

 
Criterios de valoración:  

Experiencia profesional (50%): 
- Experiencia profesional acreditada no manexo de equipos e experimentación en oceanografía 

biolóxica. 
- Experiencia profesional acreditada na participación en campañas oceanográficas. 
- Experiencia profesional acreditada na participación en proxectos de investigación mariña. 
- Experiencia laboral de xestión de servizos de apoio á investigación mariña. 

Formación (20%):  
- Cursos de formación ou especialización relacionados co perfil técnico. 
- Curso de operador de instalacións radioactivas (fontes non encapsuladas). 

Entrevista (30%): a comisión poderá convocar a unha entrevista aos candidatos/as con maior 
puntuación.   
 

Comisión de Avaliación  
- Jose Manuel García Estévez (director da ECIMAT) 
- Ana Bernabeu Tello (profesora titular do grupo de investigación GEOMA do CIM-UVigo) 
- Cristina Sobrino García (profesora contratada doutora do grupo de investigación Oceanografía 

Biolóxica do CIM-UVigo) 

Prazas 5. Técnico/a en oceanografía xeolóxica  
 
Data Prevista de comezo e duración do contrato: febreiro de 2020 ata o 31/10/2022. 
Xornada de Traballo: A tempo completo. 
Lugar de traballo: Estación de Ciencias Mariñas de Toralla (ECIMAT). 
Posibilidade de renovación: si, condicionada á existencia de crédito adecuado e suficiente no proxecto. 
 
Requisitos:  

- Licenciatura ou grao en Ciencias do Mar ou afíns/equivalentes 
- 2 anos de experiencia en postos similares 
- Titulación náutica: PER ou superior  
- Carné de conducir B  
- Dominio do castelán falado e escrito (mínimo C1 ou nativo) 

 
Funcións principais do posto: en dependencia da Dirección do Centro de Investigación Mariña da 
Universidade de Vigo, CIM-UVigo, o/a candidato/a prestará apoio nas seguintes actividades:  

- Apoio técnico en campañas de oceanografía xeolóxica e física. 
- Mantenza de grandes equipos de aplicación en Oceanografía-Ciencias da Terra (sonar de barrido 

lateral, multifeixe, ecosonda paramétrica) e xestión dos datos. 
- Manexo de CTDs, correntímetros, sondas, botellas hidrográficas. 
- Calibración de equipos de oceanografía. 
- Apoio puntual á Unidade de Medio Mariño da ECIMAT. 

 
Criterios de valoración:  

Experiencia profesional (50%): 
- Experiencia profesional acreditada na participación en campañas oceanográficas.  
- Experiencia profesional acreditada no manexo de grandes equipos en oceanografía xeolóxica e 

física.  
- Experiencia profesional acreditada na participación en proxectos de investigación.  
- Experiencia laboral de xestión de servizos de apoio á investigación.  

Formación (20%):  
- Cursos de formación ou especialización relacionados co perfil técnico.  
- Curso de operador de instalacións radioactivas (fontes encapsuladas). 
- Certificado de Formación Sanitaria Específica Inicial ou superior. 

Entrevista (30%): a comisión poderá convocar a unha entrevista aos candidatos/as con maior 
puntuación.   
 

Comisión de Avaliación  
- Jose Manuel García Estévez (director da ECIMAT) 
- Ana Bernabeu Tello (profesora titular do grupo de investigación GEOMA do CIM-UVigo) 
- Cristina Sobrino García (profesora contratada doutora do grupo de investigación Oceanografía 

Biolóxica do CIM-UVigo) 

Praza 6. Técnico/a especialista en aspectos éticos de investigación  
 
Data Prevista de comezo e duración do contrato: febreiro de 2020 ata o 31/10/2022. 
Xornada de Traballo: A tempo completo. 
Lugar de traballo: Estación de Ciencias Mariñas de Toralla (ECIMAT). 
Posibilidade de renovación: si, condicionada á existencia de crédito adecuado e suficiente no proxecto. 
 
Requisitos:  

- Licenciatura ou grao en bioloxía, ciencias do mar ou equivalente/afíns  
- Certificado de competencia de benestar animal en animais utilizados para experimentación e outros 

fins científicos: Funcións c, d e e 
- 2 anos de experiencia en postos similares 
- Dominio do castelán falado e escrito (mínimo C1 ou nativo) 

 
Funcións principais do posto: en dependencia da Dirección do Centro de Investigación Mariña da 
Universidade de Vigo, CIM-UVigo, e en coordinación coas Unidades Transversais da Universidade de Vigo, 
o/a candidato/a prestará apoio nas seguintes actividades:  

-  Apoio ao persoal técnico e grupos de investigación do Centro no cumprimento da normativa relativa 
á: protección dos animais utilizados en experimentación (autorización de procedementos de 
experimentación, capacitación); mostraxes no medio costeiro, transporte, e inmersión de organismos 
mariños; importación e exportación de material biolóxico para investigación; utilización de recursos 
biolóxicos mariños en investigación; empaquetado e envío de organismos e mostras. 

-  Xestión de alta e/ou renovación de actividades que autoricen a experimentación animal no centro: 
usuario, cría, subministro e transporte. 

-  Xestión de alta e baixas (xestión de residuos) de especies animais de experimentación. 
-  Xestión dos rexistros esixidos pola normativa vixente. 
- Supervisión in situ do benestar e coidados dos animais. 

 
Criterios de valoración:  

Experiencia profesional (50%): Experiencia profesional acreditada (a maiores do mínimo exixido) na 
xestión de actividades de experimentación con organismos mariños, incluíndo aspectos relativos á 
protección de animais utilizados en experimentación, e na xestión de todos os aspectos relacionados 
coa experimentación no centro de traballo, recollida no medio natural ou cultivos acuícolas, o 
transporte e a utilización, importación e exportación de recursos biolóxicos mariños en 
investigación.  
Formación (20%):  cursos de formación ou especialización relacionados co perfil técnico.  
Entrevista (30%): a comisión poderá convocar a unha entrevista aos candidatos/as con maior 
puntuación.   
 

Comisión de Avaliación  
- Jose Manuel García Estévez (director da ECIMAT) 
- Jesús Míguez Miramontes (profesor titular do grupo de investigación Fisioloxía de Peixes do CIM-

UVigo) 
- Marina Peña Peñabad (técnica superior veterinario do animalario da Universidade de Vigo)  

Praza 7. Técnico/a de produción de cultivos mariños  
 
Data Prevista de comezo e duración do contrato: febreiro de 2020 ata o 31/10/2022. 
Xornada de Traballo: A tempo completo. 
Lugar de traballo: Estación de Ciencias Mariñas de Toralla (ECIMAT). 
Posibilidade de renovación: si, condicionada á existencia de crédito adecuado e suficiente no proxecto. 
 
Requisitos  

- FP2 ciclo superior en produción de cultivos acuícolas ou afíns/equivalente  
- 2 anos de Experiencia en produción de cultivos acuícolas 
- Certificado de Competencia de Benestar Animal en Animais Utilizados para Experimentación e outros 

Fins Científicos: Funcións b e c  
- Licencia de navegación ou superior 
- Carnet de conducir B  
- Certificado de competencia para condutores/as e coidadores/as conforme ao artigo 17.2 do 

regulamento (CE) 1/2005/de 22/12/2004 
- Dominio do castelán falado e escrito (mínimo C1 ou nativo) 

 
Funcións principais do posto: en dependencia da Dirección do Centro de Investigación Mariña da 
Universidade de Vigo, CIM-UVigo, o/a candidato/a prestará apoio nas seguintes actividades:  

- Produción, mantemento e mellora de cultivos mariños (fitoplancto, zooplancto, moluscos, peixes e 
crustáceos) en colaboración co resto do persoal da Unidade de Recursos biolóxicos e Cultivos mariños 
(UCM). 

- Apoio aos usuarios na utilización do equipamento común da Unidade UCM. 
- Mantemento dos equipos da unidade e mantemento, reparación e elaboración de infraestructuras 

plásticas. 
- Apoio na realización de actividades náuticas ou toma de mostras no medio mariño. 
- Apoio ocasional na realización de tarefas das demais unidades do centro. 
- Transporte de organismos mariños. 

 
Criterios de valoración:  

Experiencia profesional (50%): Experiencia profesional acreditada no cultivo de plancto, peixes, 
moluscos ou crustáceos (adicional ao mínimo requirido).  
Formación (20%):  Cursos de formación ou especialización relacionados co perfil técnico.  
Entrevista (30%): a comisión poderá convocar a unha entrevista aos candidatos/as con maior 
puntuación.   
 

Comisión de Avaliación  
- Jose Manuel García Estévez (director da ECIMAT) 
- Damián Costas Costas (responsable da Unidade de Recursos biolóxicos e Cultivos mariños da ECIMAT) 
- Jose Luis Soengas (profesor titular do grupo de investigación Fisioloxía de Peixes do CIM-UVigo) 

Prazas 8 e 9. Técnico de apoio para as actividades de experimentación mariña 
 
Data prevista de comezo e duración do contrato: febreiro de 2020 ata o 31/10/2022. 
Xornada de traballo: a tempo parcial con distribución irregular de xornada (28 horas semana). A duración 
do traballo semanal será flexible en función das necesidades variables do servizo ao longo do ano, 
independentemente do número de días non laborables que teña a semana, tendo en conta para os 
efectos de festivos, non soamente o calendario oficial da Xunta de Galicia, senón tamén o calendario da 
Universidade de Vigo. 
Lugar de traballo: Estación de Ciencias Mariñas de Toralla (ECIMAT). 
Posibilidade de renovación: si, condicionada á existencia de crédito adecuado e suficiente no proxecto. 
 
Requisitos: 

- Titulación de técnico en cultivos acuícolas ou técnico superior en produción acuícola, ou experiencia 
profesional acreditada de mais de 4 anos en actividades similares 

- Dominio do castelán falado e escrito (mínimo C1 ou nativo) 
 

Funcións principais do posto: en dependencia da Dirección do Centro de Investigación Mariña da 
Universidade de Vigo, CIM-UVigo, o/a candidato/a prestará realizará as seguintes actividades:  

- Os traballos técnicos necesarios para asegurar o correcto desenvolvemento dos experimentos, o 
benestar dos organismos e a correcta marcha das actividades de investigación desenvolvidas na 
ECIMAT, que deban realizarse durante os fins de semana, festivos e días non laborables, así como os 
días laborais fora da quenda de maña para asegurar a devandita cobertura de 365 días por ano. 

- O persoal contratado deberá: 
• Ter conectividade permanente a un teléfono móbil conectado ao sistema de alarmas do CIM-

UVigo fora da xornada laboral en quenda de mañá.  
• En caso de avaria grave, ter dispoñibilidade para acudir ás instalacións da ECIMAT en menos de 

30 minutos dende a recepción da alarma. 
• Controlar o correcto funcionamento do móbil e do sistema de alarmas. 
• Conectarse diariamente ao inicio do servizo e comunicar calquera incidencia ao responsable da 

Unidade de Recursos Biolóxicos e Cultivos Mariños. 
• Coñecer e controlar de xeito xeral os sistemas e instalacións (consignas, límites establecidos, 

autómatas de supervisión, equipos, etc.). 
• Seguir o protocolo establecido polo CIM-UVigo para o caso de emerxencia por alarma que inclúe 

a comprobación por SMS do servizo activo e coñecer as actuacións necesarias en caso de avaria. 
• Conectarse a través da web ao autómata do CIM-UVigo en caso de alarma. 

 
Criterios de valoración:  

Experiencia profesional (70%):  
- Experiencia profesional acreditada no control de instalacións de investigación con organismos 

mariños.  
- Experiencia profesional acreditada en instalacións de produción acuícola en terra. 
- Experiencia profesional acreditada na xestión de sistemas de control de automatismos.  

Entrevista (30%): a comisión poderá convocar a unha entrevista aos candidatos/as con maior 
puntuación.   

Comisión de Avaliación  

- Jose Manuel García Estévez (director da ECIMAT) 
- Damián Costas Costas (responsable da Unidade de Recursos biolóxicos e Cultivos mariños da ECIMAT) 
- Jesús Souza Troncoso (profesor titular do grupo de investigación EcoCost do CIM-UVigo) 

